
Gwybodaeth Ychwanegol at Atebion Gweinidogion 
 

Gwybodaeth ychwanegol at Gymeradwyo Rheoliadau Gwasanaethau Cymorth 
Mabwysiadu (Awdurdodau Lleol) (Cymru) 2005, Rheoliadau Gwarcheidiaeth Arbennig 

(Cymru) 2005 a Rheoliadau Asiantaethau Cymorth Mabwysiadu (Cymru) 2005 a 
gyhoeddwyd gan Brian Gibbons, y Gweinidog dros Iechyd a Gwasanaethau 

Cymdeithasol, ar 7 Mehefin 2005 
 
At Helen Mary Jones:   
 
Yn ystod y ddadl Cyfarfod Llawn ar Reoliadau Asiantaethau Cymorth Mabwysiadu (Cymru) 
2005, gwnaethoch ofyn i mi ymchwilio i’r canran amrywiol o fabwysiadu plant ar draws 
ardaloedd awdurdod lleol gwahanol fel rhan o’r broses newydd o wella safonau.   
 
Mae’r Ddeddf Mabwysiadu a Phlant 2002 yn adolygiad o bwys o ddeddfwriaeth mabwysiadu 
a’i nod yw sicrhau bod lles y plentyn yn hollbwysig yn ystod y broses fabwysiadu a chynyddu 
nifer y mabwysiadau, yn enwedig o blant sy’n derbyn gofal.   
 
Mae’r ffigurau ar gyfer mabwysiadu a gofnodwyd gan awdurdodau lleol yn ymwneud â’r 
plant hynny sy’n derbyn gofal a fabwysiadwyd. Dim ond y system llysoedd sy’n cadw 
ffigurau yr holl fabwysiadau, gan gynnwys mabwysiadau gan lys-riant. Canran y plant sy’n 
derbyn gofal a fabwysiadwyd erbyn y flwyddyn a ddaeth i ben 31 Mawrth 2000 ar draws 
Cymru oedd 6 y cant, ond y ffigur mewn gwirionedd yw 81 o blant.  
 
Yr wyf wedi atodi tabl o nifer y mabwysiadau o blant sy’n derbyn gofal yn ôl ardal awdurdod 
lleol ar gyfer y flwyddyn a ddaeth i ben 31 Mawrth 2004 fel atodiad 1. Mae’r mabwysiadau 
yn amrywio ar draws awdurdodau o un plentyn a fabwysiadwyd yng Ngwynedd, sef 3 y cant 
o’r boblogaeth sy’n derbyn gofal ar gyfer yr ardal honno, i Gaerdydd lle mabwysiadwyd 39 o 
blant sef 30 y cant o’r boblogaeth plant sy’n derbyn gofal.   
 
Fel y gwelwch mae cynnydd nodedig yn nifer y mabwysiadau o blant sy’n derbyn gofal 
ledled Cymru a bydd y ffigurau yn parhau i gael eu monitro.  
 
Nifer y plant sy’n derbyn gofal a fabwysiadwyd fesul awdurdod lleol, 31 Mawrth 2004  
 Nifer Canran (a) 
Ynys Môn 3 7 
Gwynedd 1 3 
Conwy 5 8 
Sir Ddinbych 3 5 
Sir y Fflint 7 12 
Wrecsam 8 16 
Powys 12 20 
Ceredigion 3 6 
Sir Benfro 2 14 
Sir Gaerfyrddin 8 6 
Abertawe 27 21 
Castell Nedd Port Talbot 16 17 
Pen-y-bont ar Ogwr 8 11 
Bro Morgannwg 11 17 
Caerdydd 39 30 
Rhondda Cynon Taf 17 16 
Merthyr Tudful 4 11 
Caerffili 15 12 
Blaenau Gwent 14 33 



Tor-faen 7 11 
Sir Fynwy 4 13 
Casnewydd 23 20 
Cymru 237 15 
(a) Canran y plant sy’n derbyn gofal a fabwysiadwyd ar ôl bod mewn gofal.  
 


